
ভাঙনি ঘোষাঃ-






গোপীয়ে কৰিলে ত্যাগ বিষয় জঞ্জাল।

তাকে দেখি খেলা কৰে মদন গোপাল॥







পদঃ-






গোপীকাৰ দেখি প্ৰেম ভাৱ বিপৰীত,

ভৈলন্ত গোপাল আতি আকুলিত চিত্ত।

আনন্দ বঢ়ায়া গোপীগণৰ মধ্যত,

পৰম মধুৰ মুক্তি ভৈলন্ত বেকত।

দেখি ৰূপ মদনৰো মোহন সাক্ষাত,

উঠিল আনন্দে সবে গোপী অসংখ্যাত।

এক দৃষ্টি কৰি কতো কতো গোপ গণে,

মুখ পঙ্কজক পিয়ে তবধ নয়নে।

নাহিকে তৃপিতি যদি পিয়ন্ত সততে,

কৃষ্ণৰ চৰণ যেন চিন্তন্ত ভকতে।

বহৱৈ আনন্দে নয়নৰ নীব ধৰি,

মহাযোগীজনে যেন যাকৈ ধ্যান কৰি।

এহিমানে কৃষ্ণক চাহন্তে গোপীগণ,

মিলি গৈল উৎসৱ শীতল তনু মন।

এৰাইল বিৰহ তাপ আনন্দে ভৰিল,

ভকতক পায়া যেন সংসাৰী তৰিল।

প্ৰাণ বন্ধু মাধৱক কৰিয়া সন্মান,

আঞ্চল পাৰিয়া দিলা বসিবাৰ স্থান।

